
Ua istòria au menut
	
	Los espargues que trempejèvan dens ua saussa mossolina liugèra e onctuosa.

Plat principau
 
Qu’arribè lo rosbif. Un rosbif sagnós hòrt impausant, ligassat com un generau en unifòrme e acompanhat d’ua armada de pesèus e de carròtas. Shètz somacion e shètz declaracion de guèrra, lo generau rosbif que lancè las soas tropas a l’assaut e ua peirada de pesèus que s’aborrí suus espargues innocents.

Hromatge

Los espargues, a hum, que’s bastín un castèth dab ua punta de hromatge de Bria, un tròç de Gruyère e un munster deus odorants. Malurosament, lo Bria qu’èra coladís, lo Gruyère hart de traucs e lo munster un chic tròp moth.

Dessèrt

Sobte, ua tarta dab pomas qu’apareishó au cèu. Que baishè a tot doç, shètz brut e qu’aterrí au ras deu castèth on s’èran refugiats los espargues. Dus quartièrs de poma que lancèn ua escala de  còrda. Shètz pèrder temps, los espargues que garrimpèn sus la tarta. Quèn tots eston a bòrd, los
quartièrs de poma que retirèn l’escala e que hadon lo senhau deu partir. E la tarta volanta que s’enairè a hum de calhau, en tot dishant lo rosbif e las soas tropas estabornits e furiós.

